
   Шăнкăрав пек уçă саслисем,

Шăпчăк евер юр юрлакансем,

Эп сире вĕрентне, чĕппĕмсем,

Тунсăхлатăп сирĕншĕн куллен.



Чĕререн юратнипе сире,

Шав шыратăп сăнӳкерчĕкре.

Хăш-пĕрне паллаймăп пурпĕрех,

Юнашар утсан та чиперех.



Сирĕнпе эп халь те тĕлĕкре, —

Партăсем шпал еверех — ретрен...

Виç çул ларнă Уçăп пĕлменрен

Тарăхатăп, амăш пек, эре:



«Уçăпăм, тархасшăн, ан ӳркен,

Аслă эсĕ ыттисем пекех.

Пĕлӳ çитмесен те хальлĕхе,

Тăрăшма пĕлсессĕн - çын пулан...»



Шăнкăрав пек уçă саслисем,

Шăпчăк евĕр юрлаканнисем,

Эп сире вĕрентнĕ, чĕппĕмсем,

Тунсăхлатăп сирĕншĕн куллен.

  